
શરણ્યઃ શર્વતનયઃ શર્વાણીપ્રિયનન્દનઃ ।
શરકાનનસમ્ભૂતઃ શર્વરીશમુખઃ શમઃ॥ ૧॥
શઙ્કરઃ શરણત્રાતા શશાઙ્કમુકુટોજ્જ્વલઃ ।
શર્મદઃ શઙ્ખકણ્ઠશ્ચ  શરકાર્મુકહેતિભૃત્॥ ૨॥
શક્તિધારી શક્તિકરઃ શતકોટ્યર્કપાટલઃ ।
શમદઃ શતરુદ્રસ્થઃ શતમન્મથવિગ્રહઃ॥ ૩॥
રણાગ્રણિ રક્ષણકૃદ્રક્ષોબલવિમર્દનઃ ।
રહસ્યજ્ઞો રતિકરો રક્તચન્દનલેપનઃ॥ ૪॥
રત્નધારી રત્નભૂષો રત્નકુણ્ડલમણ્ડિતઃ ।
રક્તામ્બરો રમ્યમુખો રવિચન્દ્રાગ્નિલોચનઃ॥ ૫॥
રમાકલત્રજામાતા રહસ્યો રઘુપૂજિતઃ ।
રસકોણાન્ત રાલસ્થો રજોમૂર્તી રતિપ્રદઃ॥ ૬॥
વસુદો વટુરૂપશ્ચ વસન્તઋતુપૂજિતઃ ।
વલવૈરિસુતાનાથો વનજાક્ષો વરાકૃતિઃ ॥ ૭॥
વક્રતુણ્ડાનુજો વત્સો વરદાભયહસ્તકઃ ।
વત્સલો વર્ષકારશ્ચ વસિષ્ઠાદિપ્રપૂજિતઃ॥ ૮॥
વણિગ્રૂપો વરેણ્યશ્ચ વર્ણાશ્રમવિધાયકઃ ।
વરદો વજ્રભૃદ્વન્દ્યો વન્દારુજનવત્સલઃ॥ ૯॥
નકારરૂપો નલિનો નકારયુતમન્ત્રકઃ ।
નકારવર્ણનિલયો નન્દનો નન્દિવન્દિતઃ॥ ૧૦॥
નટેશપુત્રો નમ્રભ્રૂર્નક્ષત્ર ગ્રહનાયકઃ ।
નગાગ્રનિલયો નમ્યો નમદ્ભક્તફલપ્રદઃ॥ ૧૧॥

નવનાગો નગહરો નવગ્રહસુવન્દિતઃ ।
નવવીરાગ્રજો નવ્યો નમસ્કારસ્તુતિપ્રિયઃ॥ ૧૨॥
ભદ્રપ્રદશ્ચ ભગવાન્ ભવારણ્યદવાનલઃ ।
ભવોદ્ભવો ભદ્રમૂર્તિર્ભર્ત્સિતાસુરમણ્ડલઃ    ॥ ૧૩॥
ભયાપહો ભર્ગરૂપો ભક્તાભીષ્ટફલપ્રદઃ ।
ભક્તિગમ્યો ભક્તનિધિર્ભયક્લેશ વિમોચનઃ॥ ૧૪॥
ભરતાગમસુપ્રીતો ભક્તો ભક્તાર્તિભઞ્જનઃ   ।
ભયકૃદ્ભરતારાધ્યો ભરદ્વાજઋષિસ્તુતઃ॥ ૧૫॥
વરુણો વરુણારાધ્યો વલારાતિ મુખસ્તુતઃ ।
વજ્રશક્ત્યાયુધોપેતો વરો વક્ષઃ સ્થલોજ્જ્વલઃ॥ ૧૬॥
વસ્તુરૂપો વશિધ્યેયો વલિત્રય વિરાજિતઃ ।
વક્રાલકો વલયધૃત્ વલત્પીતામ્બરોજ્જ્વલઃ॥ ૧૭॥
વચોરૂપો વચનદો વચોઽતીતચરિત્રકઃ ।
વરદો વશ્યફલદો વલ્લીદેવીમનોહરઃ॥ ૧૮॥
ઇતિ સુબ્રહ્મણ્યષડક્ષરાષ્ટોત્તરશતનામસ્તોત્રં સમ્પૂર્ણમ્ ।

